
GIDPou MinisSante yo
Koneksyon ant Syans ak Kominote a pou Sante 

Yon Ti Koze Sou Zika
Kòm yon minis sante, ou kenbe yon plas ki inikman gen anpil pouvwa nan kominote ou. 
Minis Sante yo souvan gen konpreyansyon ki enpòtan nan kilti lokal la epi yo genyen 
konfyans manm kominote yo. Ou ka menm sèvi kòm premye pwen kontak sou enkyetid 
sante pou manm kominote yo. Nou te kreye gid sa a pou ede w ede kominote w aprann 
sou Zika.

Maladi Viris Zika a (Zika) kontamine lòt moun prensipalman nan marengwen ki enfekte ki 
mòde (espès Aedes aegyptior Aedes Albopictus). Kalite marengwen sa a viv nan sèten 
pati nan Etazini. Yon marengwen vin enfekte lè li mòde yon moun ki enfekte ak viris Zika 
a. Osito marengwen a enfekte, li kapab transmèt viris la bay lòt moun li mòde.

Minis sante yo ak kominote yo sipoze genyen enkyetid sou enfeksyon Zika pandan 
gwosès paske ti bebe yo ki fèt soti nan fanm ki te enfekte ak viris Zika a pandan yo 
te ansent la ka genyen mikwosefali ak lòt pwoblèm sèvo ki grav. Mikwosefali se yon 
kondisyon ki fè tèt ti bebe a pi piti pase jan li ta dwe ye. Pandan gwosès la, tèt ti bebe 
a grandi paske sèvo ti bebe a ap grandi. Mikwosefali ka rive paske sèvo ti bebe a pa 
devlope byen pandan gwosès la. Ti bebe ki genyen mikwosefali ka gen yon seri lòt 
pwoblèm sante, dapre jan mikwosefali a grav. Pwoblèm sa yo kapab klase nan pa twò 
grav jiska sevè epi yo pi souvan la pou lavi. Nan kèk ka, pwoblèm sa yo ka menase lavi.

Ti Bebe avèk Mikwosefali

Anpil nan moun ki enfekte ak Zika p ap gen sentòm oswa ap gen sèlman ti sentòm 
lejè. Sentòm ki pi komen yo se lafyèv, gratèl, doulè nan jwen, ak konjonktivit (je wouj). 
Maladi a anjeneral pa twò grav ap sentòm ki rete pou plizyè jou jiska yon semèn lè 
yon marengwen ki enfekte mòde. Moun anjeneral pa malad ase pou yo al lopital, epi 
yo raman mouri nan Zika. Pou rezon sa a, anpil nan moun gen dwa pa reyalize ke yo 
enfekte. Depi yon moun te enfekte, li pwobab pou li pwoteje kont lòt enfeksyon ki ta 
ka vini nan lavni.

Sa nou konnen
 ▪ Zika ka lakòz malfòmasyon 

konjenital ki sevè.

 ▪ Pa gen vaksen ki egziste pou 
prevansyon Zika.

 ▪ Zika prensipalman pwopaje 
atravè marengwen ki mòde. 
Moun kapab pwoteje tèt yo 
kont Zika lè yo fè prevansyon 
pou marengwen pa mòde yo  
(wè anba a).

 ▪ Marengwen ki pwopaje viris Zika 
a mòde plis pandan lajounen 
men li ka mòde aswè tou.

 ▪ Pwopagasyon Zika ka rive nan fè 
sèks ak yon patnè ki enfekte.

 ▪ Kapòt ka diminye chans pou w 
pran Zika nan fè sèks.

Mezi Nòmal Tèt Ti Bebe

Mezi Tèt Nòmal

Ti Bebe ki Fèt ak ti Tèt (Mikwosefalis)

Mezi Tèt Nòmal

Ti Bebe ak  
Mikwosefali Sevè



KOMAN ZIKA PWOPAJE
LÈ MARENGWEN MÒDE.

▪ Viris Zika kontamine lòt moun prensipalman atravè marengwen espès Aedes ki

enfekte ki mòde (Ae. aegypti and Ae. albopictus). Se menm marengwen sa yo

ki pwopaje viris denge (www.cdc.gov/dengue/) ak chikungunya (www.cdc.gov/

chikungunya/) yo.

▪ Marengwen sa yo anjeneral ponn ze yo nan ak tou pre veso ki gen dlo dòmi ladan

yo tankou bokit, bòl, plat manje bèt, po flè, ak vaz yo. Yo prefere mòde moun, epi

viv anndan ak deyò toupre moun.

▪ Marengwen yo ki pwopaje Zika, dengue, ak chikungunya yo agresif nan mòde

pandan lajounen. Yo ka mòde tou pandan lannwit.

▪ Marengwen yo vin enfekte lè yo nouri sou yon moun ki deja enfekte ak viris la.

Marengwen ki enfekte yo ka pwopaje viris la bay lòt moun lè yo mòde.

SOTI NAN MANMAN AL NAN PITIT

▪ Yon fanm ansent ki enfekte ak Zika ka transmèt viris la bay fetis la pandan gwosès

oswa nan moman akouchman an.

▪ Nan dat jodi a, pa gen okenn rapò sou tibebe ki genyen viris Zika nan pran tete

manman yo. Poutèt benefis yo bay tete genyen, yo ankouraje manman yo pou bay

tete menm nan zòn ki genyen Zika.

NAN FÈ SÈKS

▪ Se sèlman moun ki gen moun yo konn fè sèks avèk yo ki abite oswa te vwayaje

nan yon zòn ki gen Zika ki kouri risk pou yo vin gen Zika nan fè sèks.

▪ Yon gason oswa fanm ak viris Zika a ka pwopaje li bay patnè li nan fè sèks san

kapòt, menm si yo pa gen sentòm yo.

▪ Itilize kapòt pou gason oswa fanm yo depi kòmansman jis nan fen, chak fwa ou fè

sèks nan vajen, dèyè, oswa nan bouch (bouch-a-kòk).

▪ Baraj dantè (Latèks oswa fèy poliyeretàn) kapab itilize pou sèten kalite sèks nan

bouch (bouch-a-vajen oswa bouch-a-dèyè).

PREVANSYON ZIKA LÈ OU FINN VWAYAJE
4 Fason Pou fè li Sispann Simaye

3 SEMÈN

Itilize pwodwi ki repouse 
marengwen.

Itilize kapòt oswa pa fè sèks. 
(Espesyalman si patnè ou 

ansent) Veye sentòm yo. Pale ak doktè w.

POU PLIS ENFÒMASYON VIZ ITE CDC.GOV/TRAVEL

MEZI POU PRAN YO  
POU FÈ PREVANSYON 
KONT MARENGWEN 
KI MÒDE

▪ Mete chemiz manch long avèk

pantalon long yo.

▪ Rete kote ki gen èkondisyone oswa 
kote ki itilize griyaj fenèt ak pòt pou 
w kenbe marengwen yo deyò.

▪ Itilize pwodi pou repouse 
marengwen ki anrejistre avèk Ajans 
Pwoteksyon Anviwònman (https://

www.epa.gov/insect-repellents) ki 
gen youn nan engredyan aktif sa yo:

DEET, picaridin, IR3535, oswa lwil

sitwon ekaliptis oswa para-metàn-

dyòl. Lè nou itilize yo jan yo di nou

a, pwodwi kont marengwen yo

pwouve yo san danje epi efektif 
menm pou fanm ansent epi k ap 
bay tete.

PREVANSYON POU 
ZIKA AK LÒT VIRIS 
YO PA PWOPAJE LÈ 
MARENGWEN MÒDE

EVITE VWAYAJE NAN YON ZÒN KI 
GENYEN ZIKA

Jiskaske nou konnen plis, CDC 

rekòmande prekosyon espesyal pou 

fanm ki ansent. Fanm ansent pa ta 

sipoze vwayaje nan zòn ki gen Zika. 

Si yon fanm ansent oblije vwayaje 

nan youn nan zòn sa yo, pale ak 

pwofesyonèl swen sante ou anvan 

epi swiv etap yo san manke pou evite 

marengwen mòde w pandan vwayaj 

la. Minis sante yo ka ankouraje fanm 

ansent yo pou swiv konsèy sa a.

http://www.cdc.gov/dengue/
http://www.cdc.gov/chikungunya/
http://www.cdc.gov/chikungunya/
https://www.epa.gov/insect-repellents
https://www.epa.gov/insect-repellents


ETAP POU PRAN YO 
POU PREVANSYON 
ZIKA ATRAVÈ SÈKS
 

 ▪ Sèlman moun ki gen moun pou fè 
sèks ki te vwayaje nan oswa abite nan 
zòn ki gen Zika ki kouri risk pou yo vin 
gen Zika atravè sèks. Tan pou itilize 
kapòt yo ak dam dantè yo, oswa pou 
tann pou fè sèks ap varye baze sou 
sitiyasyon ak enkyetid koup la.

 ▪ Koup yo ki gen yon patnè ansent epi 
lòt la te abite nan oswa te vwayaje 
nan yon zòn ki genyen Zika sipoze 
itilize kapòt nan kòmansman jis nan 
fen, chak fwa pandan sèks, oswa pa 
fè sèks pandan gwosès la.

 ▪ Fanm ansent yo ki gen enkyetid ke 
patnè yo kapab genyen oswa te gen 
Zika sipoze pale avèk pwofesyonèl 
swen sante yo imedyatman. Sa 
gen ladan diskisyon sou nenpòt 
sentòm, ansyen vwayaj, konbyen tan 
patnè a te rete nan zòn ki genyen 
pwopagasyon Zika, si wi oswa non yo 
te pran etap yo pou prevansyon kont 
marengwen ki mòde, epi si ou te fè 
sèks san kapòt depi retou a.

 ▪ Koup yo ki pa ansent men ki gen 
enkyetid sou pwopagasyon Zika 
atravè sèks ka konsidere itilize kapòt 
yo chak fwa yo fè sèks nan vajen, 
dèyè, epi nan bouch oswa yo ka 
chwazi pa fè sèks.

Pou koup ak patnè ki te vwayaje nan 
oswa ki abite nan zòn ki gen Zika:

 ▪ Fanm ki te dyagnostike ak Zika oswa 
genyen (oswa te genyen) sentòm yo, 
sipoze konsidere itilize kapòt oswa 
pa fè sèks pou omwen 8 semèn apre 
sentòm yo te kòmanse.

 ▪ Gason ki genyen (oswa te genyen) 
sentòm Zika yo sipoze konsidere 
itilize kapòt oswa pa fè sèks pou 
omwen 6 mwa apre sentòm yo 
kòmanse. Peryòd sa a ki pi long la 
se paske Zika rete nan espèm la pi 
lontan ke nenpòt lòt likid kò yo.

 ▪ Gason ak fanm ki te vwayaje non yon 
zòn ki gen Zika men pa t devlope 
okenn sentòm sipoze konsidere itilize 
kapòt oswa pa fè sèks pou omwen 8 
semèn apre yo tounen.

 ▪ Si ni youn ou lòt nan patnè yo abite 
nan yon zòn ki genyen Zika epi pa 
t janm devlope sentòm yo, koup la 
sipoze konsidere itilize kapòt yo oswa 
pa fè sèks pandan Zika nan zòn la.

GWOSÈS AK KONSEPSYON PANDAN EPIDEMI 
ZIKA A

KOUP KI ANSENT YO

Viris Zika a ka pwopaje atravè yon gason 
oswa fanm bay patnè li pandan sèks nan 
vajen, dèyè, oswa oral oswa nan pataje 
jwèt ki pou sèks. Sèlman moun ki gen 
moun pou fè sèks ki te vwayaje nan oswa 
abite nan zòn ki gen Zika ki kouri risk pou 
yo vin gen Zika atravè sèks.

Zika reprezante pi gwo enkyetid pou fanm 
ansent ak fanm k ap eseye ansent pandan 
viris Zika deja enfekte yo. Yon fanm 
ansent kapab pwopaje viris Zika bay fetis 
ki nan vant li a. Zika lakòz mikwosefali 
ak lòt domaj grav nan sèvo fetis la. N 
ap etidye an plen lòt pwoblèm sante ki 
potansyèl ke enfeksyon viris Zika ka bay 
pandan gwosès.

 ▪ Fanm ansent ki te vwayaje nan yon 
zòn ki genyen Zika sipoze pale ak 
doktè oswa pwofesyonèl swen sante 
w sou vwayaj ou menm si ou pa santi 
w malad.

 ▪ Fanm ansent sipoze wè doktè oswa 
pwofesyonèl swen sante yo si yo 
devlope lafyèv, gratèl, doulè nan jwen, 
oswa je wouj pandan vwayaj yo oswa 
nan 2 semèn apre vwayaj nan zòn ki 
genyen Zika. Yo sipoze di doktè oswa 
pwofesyonèl swen sante yo ki kote yo 
te vwayaje.

Poutèt koneksyon ant Zika ak 
malfòmasyon konjenital yo, fanm ansent 
ak patnè ki te vwayaje nan oswa abite nan 
yon zòn ki genyen Zika sipoze pran etap 
pou prevansyon enfeksyon. 
Yo sipoze itilize kapòt ak 
dam dantè chak fwa yo 
fè sèks nan vajen, dèyè, 
epi oral oswa pa fè sèks 
pandan gwosès la.

Pa fè sèks la ka elimine 
risk pwopagasyon Zika 
nan fè sèks.

KOUP YO KI ENTERESE NAN KONSEPSYON

Pou fanm ak gason ki te dyagnostike ak Zika oswa ki genyen sentòm Zika 

yo (lafyèv, gratèl, doulè nan jwen, oswa je wouj) apre ekspozisyon posib ak 

viris Zika, CDC a rekòmande sak ap swiv yo:

 ▪ Fanm sipoze tann omwen 8 semèn apre sentòm ou yo te kòmanse 
anvan ou eseye vin ansent.

 ▪ Gason sipoze tann omwen 6 mwa apre sentòm yo te kòmanse anvan 
ou eseye fè patnè ou ansent.

 ▪ Gason ak fanm sipoze itilize kapòt kòrèkteman chak fwa yo fè sèks nan 
vajen, dèyè, epi oral oswa pa fè sèks pandan peryòd tan sa a si yo te 

gen enkyetid sou posiblite pwopagasyon viris Zika bay patnè sèks yo a.

Gason ak fanm san sentòm viris Zika yo ki te kapab ekspoze a Zika nan 
yon vwayaj resan oswa kontak seksyèl sipoze tann omwen 8 semèn apre 
ekspozisyon posib yo anvan yo eseye vin ansent. Gason ak fanm san 
sentòm viris Zika yo ki abite nan yon zòn kote genyen yon pwopagasyon 
aktif Zika sipoze pale ak pwofesyonèl swen sante yo sou plan gwosès 
yo pandan epidemi viris Zika a, risk potansyèl Zika, epi kòman pou evite 
enfeksyon viris Zika a pandan gwosès la. Desizyon sou plan gwosès 
yo pèsonèl epi konplèks. Sikonstans pou fanm ak patnè yo varye, epi 
sikonstans sa yo ka pi byen diskite pandan swen klinik pou fanm ak patnè 
yo pandan yon vizit ak yon pwofesyonèl yo fè konfyans.



SENTÒM, DYAGNOSTIK, AK TRETMAN POU ZIKA:

SENTÒM YO

▪ Anpil moun ki enfekte ak viris Zika a p
ap menm konnen yo genyen li paske yo
p ap gen sentòm yo. Pou moun ki malad
yo, maladi a anjeneral pa twò grav ap
sentòm ki rete pou plizyè jou jiska yon
semèn lè yon marengwen ki enfekte
mòde.

▪ Sentòm ki pi komen yo se lafyèv, gratèl,
doulè nan jwen, oswa konjonktivit (je
wouj). Lòt sentòm ki pi komen yo gen
ladan doulè nan misk ak tèt fè mal. Pa
gen konesans sou enfòmasyon nan
moman ki soti nan ekspozisyon Zika
jiska sentòm yo, men li kapab plizyè jou
jiska yon semèn.

▪ Fanm ki ansent epi ki gen lafyèv,
gratèl, doulè nan jwen, oswa je
wouj pandan 2 semèn lè yo te
finn vwayaje nan yon zòn ki gen
Zika sipoze wè yon doktè oswa lòt
pwofesyonèl swen sante epi di doktè
oswa pwofesyonèl swen sante a sou
vwayaj resan an.

▪ Moun anjeneral pa malad ase pou y al
lopital, epi yo raman mouri nan Zika.

DYAGNOSTIK

Sentòm Zika kapab parèy ak lòt maladi.

▪ Ankouraje manm Kominote yo pou
vizite yon pwofesyonèl swen sante si yo
gen sentòm ki dekri anwo la a epi ki te
vizite yon zòn ki gen Zika. Yo sipoze di
pwofesyonèl swen sante yo ki kote yo te
vwayaje.

▪ Pwofesyonèl swen sante yo ka kòmande
tès san oswa pipi pou chèche Zika oswa
lòt viris ki parèy tankou Dengue oswa
chikungunya.

TRETMAN

▪ Pa gen okenn vaksen pou evite Zika epi
pa gen okenn medikaman pou trete li.

▪ Tretman Sentòm yo:

▪ Repoze anpil.

▪ Bwè likid pou pa dezidrate.

▪ Pran medikaman tankou
Asetaminofèn (Tylenol®) pou soulaje
fyèv oswa doulè a.

▪ Pa pran aspirin, Ibipwofèn (tankou Advil
oswa Motrin), oswa medikaman kont
anflamasyon ki pa gen estewoyid (NSAIDS)
jiskaske ou konfime ou pa gen dengue.

▪ Si w ap pran medikaman pou lòt
kondisyon medikal, pale ak doktè ou
oswa lòt pwofesyonèl pou swen sante
anvan ou pran lòt medikaman.

SI OU GEN ZIKA, PWOTEJE LÒT POU YO PA MALAD
▪ Panda premye semèn enfeksyon a, viris Zika a prezan

nan san epi pwopaje soti yon moun ki enfekte a yon
lòt atravè yon lòt marengwen lè yo mòde. Yon
marengwen ki enfekte kapab gaye viris la bay lòt
moun.

▪ Pou ede prevansyon lòt pou yo pa malad, pran
etap yo pou evite marengwen mòde w pandan
premye semèn maladi a.

▪ Koup yo sipoze pwoteje kont pwopagasyon
seksyèl si Zika dyagnostike nan nenpòt nan
patnè yo, oswa if nenpòt nan patnè yo gen sentòm
panda y ap viv oswa apre yo te vwayaje nan yon zòn
ki genyen Zika. Lè ou itilize kapòt yo kòrèkteman, sa redwi
risk pwopagasyon Zika a atravè sèks. Abstinans se sèl jan pou
elimine risk pwopagasyon a atravè sèks.

▪ Gason ki te dyagnostike ak Zika, oswa gen sentòm Zika yo, sipoze itilize kapòt
chak fwa yo fè sèks oswa pa fè sèks pou omwen 6 mwa apre sentòm yo te
kòmanse.

▪ Gason ki te vwayaje nan yon zòn ki genyen Zika men ki pa gen dyagnostik
la oswa sentòm yo sipoze itilize prekosyon pou omwen 8 semèn apre yo te
retounen soti nan vwayaj la.

▪ Fanm ki dyagnostike ak oswa gen sentòm Zika yo sipoze itilize kapòt pandan
sèks oswa pa fè sèks pou 8 semèn apre sentòm yo kòmanse si yo gen
enfeksyon an oswa gen sentòm yo, oswa 8 semèn apre yo te retounen soti nan
zòn ki genyen Zika si yo pa t janm gen sentòm yo.

ISTWA ZIKA 

Viris Zika te fèk dekouvri nan ane 1947 epi 
li nonmen apre Rakbwa Zika nan Uganda. 
Depi lè sa a, epidemi Zika te rapòte soti nan 
Lafrik Twopik, Sid Ès Azi, epi Zile Pasifik yo. 
Paske sentòm Zika yo ka menm ak anpil lòt 
maladi, epi paske sentòm yo pa twò grav, 
se posib ke ka anvan yo pa t rekonèt.

Nan Me 2015, Òganizasyon Sante Pan 
Ameriken (PAHO) soti yon alèt an rapò ak  
premye enfeksyon viris Zika ki te konfime 
nan Brezil. Brezil te rapòte tou yon 
ogmantasyon nan kantite ti bebe ki fèt 
ak mikwosefali, ke apre te gen pou wè 
ak enfeksyon viris Zika pandan gwosès. 
Pwopagasyon lokal rapòte nan anpil peyi ak 
teritwa yo. Pwopagasyon lokal rapòte tou 
nan Etazini (http://www.cdc.gov/zika/geo/). 
Viris Zika pwobableman pral kontinye 
pwopaje nan nouvo zòn yo.

Zòn espesifik yo kote Zika ap pwopaje 
souvan difisil pou detèmine epi 
pwobableman pral chanje avèk tan pase. 
Anvan vwayaj lòt bò dlo, tanpri vizite sit 
wèb pou Sante Moun K ap Vwayaje pou 
enfòmasyon vwayaj mizajou.

RESOUS YO 

VIRIS ZIKA
 ▪ Sentòm, dyagnostik, ak tretman pou Zika:  

http:// www.cdc.gov/zika/svmptoms/index.html

▪ Enfòmasyon Vwayaj sou Zika: http://wwwnc.cdc.
qov/travel/paqe/zika-travel-information

▪ Sa nou konnen konsènan ak sa nou pa konnen 
sou Zika ak gwosès: http://www.cdc.qov/zika/
healtheffects/index.html

▪ Rekòmandasyon CDC pou koup yo k ap konsidere 
ansent: http://www.cdc.qov/zika/preqnancv/
thinkinq-about-pregnancy.html

 ▪ Pwopagasyon Viris Zika atravè sèks: http://www.
cdc.gov/zika/transmission/sexual-transmission.html

PREVANSYON
 ▪ Konsèy sou Baz pou Prevansyon: http://www.cdc.

qov/zika/prevention/

▪ Konsèy pou kontwole marengwen lakay: 
httpy/www.cdc.gov/zika/prevention/controlling- 
mosquitoes-at-home.html

 ▪ Kenbe tank septik san marengwen: http://www.cdc.
gov/zika/pdfs/septictankfactsheetenglishncezid.pdf

 ▪ Konstriksyon yon twous pou prevansyon Zika: http://
www.cdc.gov/zika/prevention/prevention-kit.html

 ▪ Konsèy pou fanm ansent pou pwoteje tèt yo: http://
www.cdc.gov/zika/pregnancy/protect-yourself.html

RESOUS KOMINIKASYON YO
 ▪ Enprime Resous yo: http://www.cdc.gov/zika/fs-

posters/index.html

 ▪ Enfòmasyon grafik yo: http://www.cdc.gov/zika/
commresources/infographics.html

 ▪ Resous sou videyo Zika yo: http://www.cdc.gov/
zika/comm-resources/video html

Lang Kreyòl, Vèsyon Aksesib: http://www.hhs.gov/sites/default/files/health-ministers-zika-2016.pdf

